
Be itt knawyn to our ryght wyrschypffull maysterys yt a exchange is maide be ye

vice of iij tenandis of certane dallis of lande whar itt lygys and how in bramra
vj akar wt two akar on ye hall croft wt vj akar in langakaris lygyng in Aredalis
wt oder halfe akar on ye cotteflat wt iij rode in annys qwynys<?> ye some of ye hale is
xvj akarys and a rode of ye howse of conynghed . be ye vice of yis iij tenandis ye howse
of conynghed . is contentte lande for lande and grysse for grysse be-nethe ye he gaytt wt-in
yam-selff in ye west partte off ye felde ye gronde called langwelflatt be ye vice off ye Forsaid
tenandis hase schaned<?> certane dallis of lande off ye howse off santt beis vj akaris in
langakarys of ye howse off sant beys wt v . akar and iij rod in ye langcrofte ye some xij
akaris saue a rode yt layd to ye howse of santt beys ye howse of sant beys is contentte
as mekyll land . lande for lande and grysse for grysse be-nethe he gaytt in ye sowthe partt
off ye felde yis land is changhed be tenand and tenande wt ye leyffe off ye lordis off bothe
parttis as lange as yai wyll souered . the forsaid tenandis hase changed v akaris on
dowghscotte wt two akar att ye spetyll thorne ye some vij akaris of ye howse of conynghed
. the howse of conynghed is contentt of as mekyll lande be-nethe ye he gaytt of ye place
lande in ye medys of ponsomby dwellynge a-pon iohnn schepherde wryttyne in ye feyfte
3ere of ye reyne ˆ

[of] kynge henry ye vij .

